
«Հսկիչ դրամարկղային մեքենային և ցանցային կապի միջոցներին ներկայացվող տեխնիկական պահանջները, հսկիչ դրամարկղային մեքենան հարկային մարմնում գրանցման և գրանցումից հանման կարգը, հսկիչ դրամարկղային մեքենայի կիրառության կանոնները հաստատելու, էլեկտրոնային հսկիչ դրամարկղային մեքենայի էլեկտրոնային կտրոնի դուրս գրման կարգը, էլեկտրոնային հսկիչ դրամարկղային մեքենաների տեխնիկական պահանջները, դրանց հաշվառման, հաշվառումից հանման կարգը, դրանց միջոցով տրամադրվող էլեկտրոնային կտրոնի պարտադիր վավերապայմաններին ներկայացվող, ինչպես նաև ինտերնետային կայքին կամ էլեկտրոնային հավելվածին (էլեկտրոնային առևտրային հարթակին) ներկայացվող պահանջները սահմանելու և Հայաստանի Հանրապետության կառավարության 2017 թվականի հոկտեմբերի 5-ի N1318-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների

	1. 
	ՀՀ էկոնոմիկայի նախարարություն
05.08.2020թ.
N01/10188-2020
	Առաջարկում ենք Նախագծով հաստատված N1 հավելվածի 6-րդ կետը շարադրել հետևյալ խմբագրությամբ․ «6. ՀԴՄ-ները պետք է բավարարեն Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված տեխնիկական կանոնակարգերով և նորմատիվ այլ ակտերով սահմանված պահանջներին։»
	Ընդունվել է ի գիտություն
	Նպատակահարմար է համարվել պահպանել 6-րդ կետի խմբագրությունը, քանի որ հստակ տեղեկություններ առկա չեն ՀՀ օրենսդրությամբ սահմանված կարգով վավերացված ՀՀ միջազգային պայմանագրերին համապատասխան ընդունված տեխնիկական կանոնակարգերով և նորմատիվ այլ ակտերով սահմանված պահանջների վերաբերյալ: Միաժամանակ, հարկ է նշել, որ ներկայումս ՀՀ կառավարության 08.11.2012թ. N1419-Ն որոշման 4-րդ կետի 2-րդ ենթակետով սահմանված՝ «Հսկիչ-դրամարկղային մեքենաների ներդրման գրասենյակ» ՊՈԱԿ-ի կողմից համապատասխանության եզրակացությունը տրվում է ցածր լարման էլեկտրասարքավորումներին ներկայացվող պահանջների տեխնիկական կանոնակարգով սահմանված պահանջներին բավարարող ՀԴՄ-ներին և միջազգային պայմանագրերին համապատասխան ընդունված տեխնիկական կանոնակարգերով և նորմատիվ այլ ակտերով սահմանված պահանջներին բավարարումը կիրառելիության տեսանկյունից կարող է լրացուցիչ խնդիրներ առաջացնել տնտեսվարող սուբյեկտների համար:

	2. 
	
	Անհրաժեշտ է հստակեցնել Նախագծով հաստատված N1 հավելվածի 5-րդ կետի 1-ին ենթակետի «ե» պարբերությունում կիրառվող «համակցության սերտիֆիկացում» հասկացությունը, հաշվի առնելով այն, որ ՀԴՄ-ն տեխնիկական կանոնակարգման օբյեկտ է հանդիսանում, որի շրջանառությունը, այդ թվում շուկայահանումն ուղեկցվում է համապատասխանության սերտիֆիկատով։
	Ընդունվել է ի գիտություն
	Նախագծի N1 հավելվածի 5-րդ կետի 1-ին ենթակետի «ե» պարբերության «համակցության սերտիֆիկացում» հասկացությունը կիրառվել է՝ հիմք ընդունելով շահագրգիռ մարմինների կողմից նախկինում ներկայացված առաջարկությունները:

	3. 
	
	Միաժամանակ առաջարկում ենք Նախագծի նախաբանում հղում կատարել «Նորմատիվ իրավական ակտերի մասին» ՀՀ օրենքի 37-րդ հոդեվածին, հաշվի առնելով, որ Նախագծի 4-րդ կետով ուժը կորցրած է ճանաչվում ՀՀ կառավարության 2017 թվականի հոկտեմբերի 5-ի N1318-Ն որոշումը։
	Ընդունվել է
	Նախագծի նախաբանում հղում է կատարվել «Նորմատիվ իրավական ակտերի մասին» ՀՀ օրենքի 37-րդ հոդվածին:

	2. 
	ՀՀ ֆինանսների նախարարություն
04.08.2020թ.
N01/2-3/11496-2020
	1. ՀՀ հարկային օրենսգրքի (այսուհետ՝ Օրենսգիրք) 57-րդ հոդվածի 2.1-ին մասի համաձայն՝ կառավարության սահմանած կարգով դուրս գրված (գեներացված) էլեկտրոնային հսկիչ դրամարկղային մեքենայի էլեկտրոնային կտրոնը նույն հոդվածի իմաստով հանդիսանում է ուղեկցող փաստաթուղթ։ Այս առումով, հայտնում ենք, որ նախագծով էլեկտրոնային հսկիչ դրամարկղային մեքենայի այսուհետ՝ ՀԴՄ էլեկտրոնային կտրոնի դուրս գրման կարգը սահմանված չէ:
Հաշվի առնելով վերոգրյալը՝ առաջարկում ենք նախագծով կարգավորել նաև էլեկտրոնային ՀԴՄ-ի էլեկտրոնային կտրոնի դուրս գրման հետ կապված հարաբերությունները:
	Ընդունվել է
	Նախագծով սահմանվել է նաև էլեկտրոնային հսկիչ դրամարկղային մեքենայի էլեկտրոնային կտրոնի դուրս գրման կարգը

	3. 
	
	2. Նախագծով առաջարկվում է կարգավորել նաև «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունից նոր ՀԴՄ-ների ձեռք բերման հետ կապված հարաբերություններ: Մասնավորապես, նախագծի 1-ին կետի 2‑րդ ենթակետով հաստատվող թիվ 2 հավելվածի 4-րդ կետի 1-ին և 2-րդ ենթակետերով առաջարկվում է սահմանել, որ նոր (չշահագործված) ՀԴՄ-ի կիրառումը, այդ թվում՝ կիրառվող ՀԴՄ-ի՝ նույն որոշմամբ հաստատված պահանջներին համապատասխանող ՀԴՄ-ով փոխարինումն իրականացվում է գործողությունների հետևյալ հաջորդականությամբ․
1) «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունից նոր ՀԴՄ-ների ձեռքբերման դեպքում Հայաստանի Հանրապետության պետական բյուջեի համապատասխան հաշվին ՀԴՄ-ների պահանջվող քանակության դիմաց վճարում,
2) էլեկտրոնային եղանակով դիմումի ներկայացում հարկային մարմին՝ ձեռք բերված կամ վարձակալված ՀԴՄ-ն գրանցելու վերաբերյալ: Ներկայացված դիմումի հիման վրա ՀԴՄ-ի գրանցման ընթացակարգն իրականացվում է հարկային մարմնի սահմանած կարգով:
Հաշվի առնելով այն հանգամանքը, որ «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունը ՀԴՄ-ները տրամադրում է միայն «Հայաստանի Հանրապետության սահմանամերձ համայնքների ցանկը հաստատելու մասին» թիվ 713 որոշմամբ հաստատված ցանկում ներառված սահմանամերձ գյուղերում հաշվառված և այդ գյուղերում փաստացի գործունեություն իրականացնող հարկ վճարողներին՝ հնարավոր տարընկալումներից խուսափելու նպատակով՝ առաջարկում ենք սահմանել, որ նախագծով կարգավորվող՝ «Հսկիչ-դրամարկղային մեքենաների ներդրման գրասենյակ» պետական ոչ առևտրային կազմակերպությունից նոր ՀԴՄ-ների ձեռքբերման հետ կապված կարգավորումները վերաբերում են նշյալ հարկ վճարողներին:
	Ընդունվել է ի գիտություն
	Կետը հանվել է՝ հաշվի առնելով նաև, որ Հսկիչ-դրամարկղային մեքենաների ներդրման գրասենյակ» ՊՈԱԿ-ի կողմից ՀՀ կառավարության 1998 թվականի նոյեմբերի 17-ի «Հայաստանի Հանրապետության սահմանամերձ համայնքների ցանկը հաստատելու մասին» N 713 որոշմամբ հաստատված ցանկում ներառված սահմանամերձ գյուղերում հաշվառված և այդ գյուղերում փաստացի գործունեություն իրականացնող հարկ վճարողների հսկիչ-դրամարկղային մեքենաների անվճար հիմունքներով տեխնիկական սպասարկումը և այդ հարկ վճարողներին հսկիչ-դրամարկղային մեքենաների անհատույց տրամադրելու հետ կապված հարաբերությունները կարգավորվում են ՀՀ կառավարության 08.11.201թ. N1419-Ն որոշմամբ

	4. 
	
	3. Նախագծի 1-ին կետի 2-րդ ենթակետով հաստատվող թիվ 3 հավելվածի՝
1) 6-րդ կետի համաձայն՝ ՀԴՄ-ի կտրոնի (այդ թվում՝ «կանխավճար» գրառում ունեցող կտրոնի) վերադարձ կարող է ձևակերպվել միայն ՀԴՄ-ի կտրոնի («կանխավճար» գրառում ունեցող կտրոնի) փաստացի վերադարձի դեպքում: Վերադարձի ձևակերպման ժամանակ տպվում է վերադարձի ՀԴՄ-ի կտրոն: ՀԴՄ-ի վերադարձված կտրոնի («կանխավճար» գրառում ունեցող կտրոնի) վրա կատարվում է «Վերադարձ» նշումը և այն վերադարձի կտրոնի հետ պահպանվում է տպելու օրվան հաջորդող երեք տարիների ընթացքում: Համապատասխան պահանջի դեպքում ՀԴՄ-ի «Վերադարձ» նշումով կտրոնը և վերադարձի կտրոնը ներկայացվում են ստուգում կամ ուսումնասիրություն (բացառությամբ հարկային մարմնի կողմից իրականացվող կամերալ (ներքին) ուսումնասիրությունների) անցկացնող անձանց: Նշված ժամկետում ՀԴՄ կտրոնը չպահպանվելու կամ ստուգում կամ ուսումնասիրություն իրականացնող պաշտոնատար անձանց չներկայացվելու դեպքերում ՀԴՄ կտրոնի «Վերադարձ» ձևակերպելու միջոցով իրացման (հարկվող) շրջանառության նվազեցումը համարվում է չհիմնավորված: «Կրկնօրինակ» գրառում պարունակող կտրոններով վերադարձ չի ձևակերպվում,
2) 7-րդ կետի համաձայն՝ գանձապահը հերթափոխի կամ աշխատանքային օրվա ավարտից հետո ՀԴՄ-ից դուրս է բերում գնումների թիվը, գնումների գումարը, վերադարձի թիվը, վերադարձի գումարը, հասույթը, պատասխանատու անձի մոտ առկա կանխիկ գումարը, ինչպես նաև պատասխանատու անձի հաշվետվությունը, որը հանդիսանում է սկզբնական փաստաթուղթ հասույթը հաշվառելու համար: Վերջինս պահպանվում է հարկ վճարողի մոտ` տպվելու օրվանից 3 տարվա ընթացքում:
Ընդ որում, վերոնշյալ դրույթները սահմանված են նաև գործող օրենսդրությամբ:
Վերոգրյալի կապակցությամբ, կարծում ենք, որ նշյալ դրույթների պահպանման անհրաժեշտությունը բացակայում է, քանի որ նոր սերնդի ՀԴՄ կիրառողների կողմից վերոնշյալ տեղեկատվությունը առցանց եղանակով ներկայացվում է ՀՀ պետական եկամուտների կոմիտե և պահպանվում է վերջինիս մոտ:
Հաշվի առնելով վերոգրյալը ինչպես նաև հիմք ընդունելով «Վարչարարության հիմունքների և վարչական վարույթի մասին» ՀՀ օրենքի 9-րդ հոդվածի 1-ին և 2-րդ մասերը՝ առաջարկում ենք քննարկել նախագծի 1-ին կետի 2-րդ ենթակետով հաստատվող թիվ 3 հավելվածի 6-րդ և 7-րդ կետերով սահմանված տեղեկատվությունը 3 տարի պահպանելու պահանջը հանելու նպատակահարմարության հարցը:
	Ընդունվել է ի գիտություն
	Նախագծի N3 հավելվածի 6-րդ և 7-րդ կետերով սահմանված տեղեկատվությունը 3 տարի պահպանելու պահանջը հանելու առաջարկության ընդունումը ներկա փուլում նպատակահարմար չէ, քանի որ վարչարարության տեսանկյունից այն կարող է բազմաթիվ ռիսկեր առաջացնել և հնարավոր չլինի պարզել գնորդի մասնակցությունը վերադարձի իրականացմանը:

	5. 
	
	4. Նախագծի 2-րդ կետի 2-րդ ենթակետով սահմանվող թիվ 5 հավելվածի 8-րդ կետի համաձայն՝ կանխիկ դրամով, պլաստիկ քարտերի, այդ թվում՝ վճարային քարտերի միջոցով (չիպային, անհպում և մագնիսական), առկայության դեպքում նաև այլ վճարային տեխնոլոգիաների հիման վրա կիրառվող վճարային գործիքներով իրականացվող դրամական հաշվարկների համար Օրենսգրքով սահմանված կարգով էլեկտրոնային ՀԴՄ-ի կիրառությունը պարտադիր չլինելու դեպքում, կիրառվող էլեկտրոնային ՀԴՄ-ները գրանցումից հանվում են հարկային մարմնի նախաձեռնությամբ՝ հարկային մարմնի համապատասխան ստորաբաժանման աշխատողների կողմից, ինչի վերաբերյալ կազմվում է արձանագրություն՝ երկու օրինակից: Կազմված արձանագրության մեկ օրինակը տրամադրվում է տնտեսավարող սուբյեկտի ղեկավարին կամ նրան փոխարինող պաշտոնատար անձին: Նույն կետում նշված դեպքում էլեկտրոնային ՀԴՄ-ի աշխատանքն արգելափակվում է հարկային մարմնի կողմից՝ մինչև էլեկտրոնային ՀԴՄ կիրառողի կողմից էլեկտրոնային ՀԴՄ-ն գրանցումից հանվելը:
Վերոգրյալի կապակցությամբ, հայտնում ենք, որ նախագծով տրված ձևակերպումը կարող է խնդրահարույց լինել, քանի որ Օրենսգրքի 380.1-ին հոդվածի 1-ին մասի համաձայն՝ կազմակերպությունների և անհատ ձեռնարկատերերի կողմից ինտերնետային կայքի կամ էլեկտրոնային հավելվածի (էլեկտրոնային առևտրային հարթակի) միջոցով ընդունվող պատվերների շրջանակներում ապրանքների մատակարարման, ծառայությունների մատուցման կամ աշխատանքների կատարման գործարքների մասով կարող է կիրառվել էլեկտրոնային հսկիչ դրամարկղային մեքենա: Այսինքն, էլեկտրոնային հսկիչ դրամարկղային մեքենաների կիրառությունը ոչ մի տնտեսավարող սուբյեկտի համար պարտադիր չէ և ընդամենը լրացուցիչ հնարավորություն է։ Ուստի, նման կարգավորում ամրագրելու դեպքում կարող է ստացվել այնպես, որ բոլոր էլեկտրոնային հսկիչ դրամարկղային մեքենաները ենթակա լինեն հաշվառումից հանման:
Հաշվի առնելով վերոգրյալը՝ առաջարկում ենք նախագծի նշյալ կետում «Օրենսգրքով սահմանված կարգով էլեկտրոնային ՀԴՄ-ի կիրառությունը պարտադիր չլինելու դեպքում» բառերը փոխարինել «Օրենսգրքով էլեկտրոնային ՀԴՄ-ի կիրառության հնարավորություն նախատեսված չլինելու դեպքում» բառերով:
	Ընդունվել է
	Նախագծում կատարվել է համապատասխան փոփոխություն:

	6. 
	
	5. ՀՀ պետական եկամուտների կոմիտեի կողմից մշակվել և ՀՀ ֆինանսների նախարարության քննարկման էր ներկայացվել «Հայաստանի Հանրապետության կառավարության 2017 թվականի հոկտեմբերի 5-ի թիվ 1318-Ն որոշման մեջ փոփոխություն կատարելու մասին» ՀՀ կառավարության որոշման նախագիծ, որով առաջարկվում էր փոփոխություն կատարել նշյալ որոշման 2-րդ կետի 2-րդ ենթակետում և երկարաձգել Հայաստանի Հանրապետության կառավարության սահմանած՝ հսկիչ-դրամարկղային մեքենաներին ներկայացվող պահանջներին և դրանց ծրագրային ապահովմանը համապատասխանության եզրակացությունը ստանալուց հետո ՀԴՄ-ներին ներկայացվող մի շարք պահանջների իրականացման ժամկետը:
Մյուս կողմից, քննարկման ներկայացված նախագծով առաջարկվում է ուժը կորցրած ճանաչել ՀՀ կառավարության 2017 թվականի հոկտեմբերի 5-ի թիվ 1318-Ն որոշումը: Ընդ որում, ներկայիս նախագծի 5-րդ կետով սահմանվում է, որ նախագիծն ուժի մեջ է մտնում պաշտոնական հրապարակման օրվան հաջորդող տասներորդ օրը:
Այս առումով, առաջարկվում ենք նախագծով փոխել ՀՀ կառավարության 2017 թվականի հոկտեմբերի 5-ի թիվ 1318-Ն որոշման 2-րդ կետի 2-րդ ենթակետը ուժը կորցրած ճանաչելու ժամկետը:
	Ընդունվել է 
	Նախագծի 3-րդ կետով սահմանված վերջնաժամկետը խմբագրվել է՝ «6-րդ ամսվա» բառերը փոխարինվել են «12-րդ ամսվա» բառերով:

	7. 
	ՀՀ արդարադատության նախարարություն
28.08.2020թ.
N01/27.1/19279-2020
	1. Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել նաև ՀՀ հարկային օրենսգրքի 57-րդ հոդվածի 2.1-ին մասին՝ հաշվի առնելով նախագծի 2-րդ կետի 1-ին ենթակետի և «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները:
	Ընդունվել է
	Նախաբանում հղում է կատարվել նաև ՀՀ հարկային օրենսգրքի 57-րդ հոդվածի 2.1-ին մասին:

	8. 
	
	2. Նախագծի 1-ին հավելվածի 5-րդ կետի 1-ին ենթակետի «գ» պարբերությունում «ֆիրմային նշանը» բառերն անհրաժեշտ է փոխարինել «ֆիրմային անվանումը» բառերով՝ հաշվի առնելով Հայաստանի Հանրապետության քաղաքացիական օրենսգրքի դրույթները:

	Ընդունվել է
	Նախագծի 1-ին հավելվածի 5-րդ կետի 1-ին ենթակետի «գ» պարբերությունում «ֆիրմային նշանը» բառերը փոխարինվել են «ֆիրմային անվանումը» բառերով:

	9. 
	ՀՀ կենտրոնական բանկ
10.09.2020թ.
N16.2.4-07/000217-20
	Նախագծով նախատեսված է, որ Էլեկտրոնային հսկիչ դրամարկղային մեքենա (այսուհետ՝ էլեկտրոնային ՀԴՄ) կիրառող կազմակերպությունները, անհատ ձեռնարկատերերը ինտերնետային կայքի կամ էլեկտրոնային հավելվածի (էլեկտրոնային առևտրային հարթակի) միջոցով կատարվող՝ ապրանքների մատակարարման, ծառայությունների մատուցման կամ աշխատանքների կատարման գործարքների դեպքում կարող են ապրանքներ ձեռքբերողին, աշխատանքներ ընդունողին կամ ծառայություններ ստացողին տրամադրել էլեկտրոնային ՀԴՄ-ի էլեկտրոնային կտրոն (այսուհետ՝ էլեկտրոնային կտրոն)։ Միևնույն ժամանակ նույն Նախագծով սահմանված է, որ Էլեկտրոնային ՀԴՄ-ն պետք է ապահովի հարկային մարմնի կողմից սահմանված ձևաչափով QR կոդի տպագրում և Էլեկտրոնային կտրոնի վրա պետք է տպագրված լինի ի թիվս այլ տեղեկատվության հարկային մարմնի կողմից սահմանված ձևաչափով QR կոդը։
Հարկ է նշել, որ այս պարագայում անհասկանալի է, ինչով է պայմանավորված QR կոդի տպագրման պահանջի սահմանումը միայն Էլեկտրոնային ՀԴՄ-ի և Էլեկտրոնային կտրոնի համար, հաշվի առնելով այն որ անկանխիկ եղանակով վճարումները, կիրառելով QR կոդի տեխնոլոգիան հնարավոր է նաև իրականացնել ոչ էլեկտրոնային ՀԴՄ կիրառող կազմակերպություններում և անհատ ձեռնարկատերերի մոտ։
Լրացուցիչ պարզաբանման կարիք ունի հարկային մարմնի կողմից սահմանված ձևաչափով QR կոդի կիրառման շրջանակը, քանի, որ այն, բացի ձեռքբերվող ապրանքի միավոր քանակի և արժեքի վերաբերյալ տեղեկատվության պետք է պարունակի նաև վճարումը անկանխիկ եղանակով կատարելու հիմքում ընկած բանկային հաշիվ կամ վճարային քարտ կամ էլեկտրոնային փող տիրապետողի վերաբերյալ տեղեկատվություն, որը ամբողջությամբ հասանելի չէ ՊԵԿ-ին։ Առաջարկում ենք խմբագրել Նախագծով հաստատված Հավելված 5-ի 5-րդ կետի 9)-րդ ենթակետում և Հավելված 7-ի 2-րդ կետի 17)-րդ ենթակետում սահմանված հարկային մարմնի կողմից սահմանված ձևաչափով QR կոդի պահանջը՝ վճարման ժամանակ կիրառվող վճարային տեղեկատվության վերաբերյալ ձևաչափ սահմանելու իրավասությունը վերապահելով Կենտրոնական բանկին։ Միևնույն ժամանակ, սույն խնդրի ներքո QR կոդի կիրառմանը վերաբերող կարգավորումները առաջարկում ենք իրականացնել՝ ՊԵԿ-ի և Կենտրոնական բանկի համատեղ իրավական ակտերով։
	ընդունվել է ի գիտություն
	QR կոդի հետ կապված կարգավորումներին առնչվող փոփոխությունները հնարավոր կլինի իրականացնել ՀՀ կենտրոնական բանկի կողմից QR կոդի վերաբերյալ մշակվող  համապատասխան իրավական ակտի ընդունումից հետո:

	Առաջարկում ենք նաև Նախագծի ողջ տեքստում «պլաստիկ քարտերի, այդ թվում՝ վճարային քարտերի միջոցով (չիպային, անհպում և մագնիսական), առկայության դեպքում նաև այլ վճարային տեխնոլոգիաների հիման վրա կիրառվող վճարային գործիքներով…» բառակապակցությունը փոխարինել՝  «վճարային քարտերի միջոցով (չիպային, անհպում և մագնիսական), առկայության դեպքում նաև այլ վճարային տեխնոլոգիաների հիման վրա կիրառվող վճարային գործիքներով…» բառակապակցությամբ, համապատասխան հոլովաձևերով:
	ընդունվել է
	Նախագծում կատարվել են համապատասխան փոփոխություններ

	11. 
	
	 Լրացուցիչ պարզաբանման կարիք ունի Էլեկտրոնային ՀԴՄ–ի դեպքում էլեկտրոնային կտրոնի գեներացումը, արդյո՞ք ենթադրում է կտրոնի տպում (տվյալ հարցադրումը առաջացել է, քանի որ Նախագծի Հավելված 5-ի 5-ր կետի 9-րդ ենթակետում, 10-րդ կետի 4-րդ ենթակետում, 11-րդ, 15-րդ և 16-րդ կետերում, Հավելված 7-ի 2-րդ կետում կիրառվում է «տպել, տպված, տպման, տպագրված» բառերը)։ Արդյո՞ք տպված կտրոնը պետք է պարտադիր տրամադրվի հաճախորդին, եթե ծառայությունը մատուցվում է միայն էլեկտրոնային եղանակով կամ ապրանքը էլեկտրոնային է։ Արդյո՞ք էլեկտրոնային կտրոնը պարտադիր պետք է ֆիզիկապես տրամադրվի (առաքվի) հաճախորդին, թե՞ կարող է ուղարկվել նաև էլեկտրոնային եղանակով (օրինակ՝ էլեկտրոնային հասցեին) կամ հնարավորություն տալ այն ներբեռնելու։ Կարծում ենք նպատակահարմար է Նախագծի Հավելված 5–ի 9–րդ ենթակետով սահմանված «QR կոդի տպագրում» բառակապակցությունը փոխարինել՝ «QR կոդի արտացոլում էլեկտրոնային կտրոնում» բառակապակցությամբ։
	ընդունվել է
	Նախագծում կատարվել են համապատասխան փոփոխու-թյուններ՝ տպագրման և գեներացման հետ կապված անճշտություններից խուսափելու նպատակով

	12. 
	
	Նախագծի Հավելված 7–ի կետ 2–ի 18–րդ ենթակետով առաջարկում ենք ավելացնել նաև «Կառավարության որոշմամբ սահմանված այլ տվյալներ» արտահայտությունը, քանի, որ ի կատարումն ՀՀ վարչապետի հանձնարարականի, կապված՝ անկանխիկ վճարումների կատարման ժամանակ կրկնակի փաստաթուղթ (ՀԴՄ կտրոն և վճարային քարտի/էլեկտրոնային փողի անդորրագիր) տրամադրելու գործարար սովորույթը բացառելու հետ, Կենտրոնական բանկի կողմից առաջարկվել էր քննարկել ՀԴՄ կտրոնում քարտային կամ էլեկտրոնային փողի անդորրագրերում առկա անհրաժեշտ դաշտերը ավելացնելու հնարավորությունը:
Միևնույն ժամանակ, կարևորելով Կենտրոնական բանկի և ՊԵԿ-ի միջև համագործակցությունը վճարային ծառայությունների ոլորտի զարգացման գործում, հայտնում ենք մեր պատրաստակամությունը Կենտրոնական բանկի լիազորությունների շրջանակում խնդիրների արդյունավետ լուծմանը աջակցելու ուղղությամբ։
	ընդունվել է ի գիտություն
	



